ՏԵՂԵԿԱՆՔ ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ՀՈՒՆԻՍԻ 7-Ի N 392 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Անհրաժեշտությունը

	
	     Իրավական ակտի նախագծի ընդունման անհրաժեշտությունը պայմանավորված է Հայաստանի Հանրապետության Նախագահի 2010 թվականի օգոստոսի 28-ի <<Հայաստանի Հանրապետության սեյսմիկ անվտանգության համակարգի զարգացման հայեցակարգը հաստատելու մասին>> ՆԿ-140-Ն կարգադրության 2-րդ կետին համապատասխան մշակված և Հայաստանի Հանրապետության կառավարության 2010 թվականի դեկտեմբերի 30-ի <<Հայաստանի Հանրապետության սեյսմիկ անվտանգության համակարգի զարգացման հայեցակարգով նախատեսված սեյսմիկ ռիսկի նվազեցման միջոցառումների ծրագիրը հաստատելու մասին>> N 1760-Ն որոշմամբ հաստատված հավելվածի 3-րդ կետի պահանջով` <<Հայաստանի Հան​րա​պետության կառավարության 1999 թվականի հունիսի 7-ի <<Երևանի տարածքում սեյսմիկ ռիսկի նվազեցման համալիր ծրագրի մասին>>  N 392 որոշման մեջ փոփոխություններ և լրացումներ կատարելու մասին>> Հայաստանի Հանրապե​տու​թյան կառավարության որոշման նախագիծը Հա​յաստանի Հանրապե​տու​թյան կառա​վարության քննարկ​մանը ներկայացնելը:

	2.
	Ընթացիկ իրավիճակը և խնդիրները

	
	  Ոլորտը ներառում է ընթացիկ իրավիճակի ստորև բերված նկարագրությունը և ակնհայտ փաստերով բացահայտված խնդիրները, որոնք կարող են լուծվել նախագծի ընդունմամբ.
 Երևանը, ինչպես և Հայաստանի` անցյալում ավերված շատ մայրաքաղաքներ, մեկ անգամ չէ, որ ենթարկվել է ուժեղ սեյսմիկ հարվածների: Դրանցից մեկը 1679 թ. գործնականում ամբողջովին ավերեց քաղաքը: 

  Հաշվի առնելով ուժեղ սեյսմիկ իրադարձությունների կրկնման օրենքը, դժվար չէ ենթադրել, որ ապագայում Երևանը կրկին, ինչպես և անցյալում, կենթարկվի M=7.0 ուժեղ երկրաշարժի, ինչը համապատասխանում է I=9-10 բալ ինտենսիվության, ըստ MSK-64 սանդղակի:

  Իմանալով, թե ինչ է նշանակում I=9-10 բալ ինտենսիվությամբ երկրաշարժը Հայաստանի բնակավայրերի համար, թեկուզ ոչ վաղուց տեղի ունեցած 1988 թ. Սպիտակի երկրաշարժի օրինակով, դժվար չէ ենթադրել, թե ինչ կարող է տեղի ունենալ Հայաստանի մայրաքաղաքի և ընդհանրապես պետության հետ` Երևան քաղաքի շրջանում, հաջորդ ուժեղ երկրաշարժի դեպքում: 

  Երևան քաղաքի զգալի մասը ենթակա է առավելագույն ռիսկի: Սեյսմիկ ռիսկի ճիշտ գնահատումը թույլ կտա մշակել դրա նվազեցման արդյունավետ ծրագիր:

Ելնելով վերոհիշյալից, անհրաժեշտ է Հայաստանի մայրաքաղաքի սեյսմիկ ռիսկի նվազեցմանն ուղղված երկարաժամկետ պետական ծրագիր:

  Սեյսմիկ ռիսկի գնահատումը համալիր խնդիր է, որի լուծումը պահանջում է նկատի առնել բոլոր օբյեկտիվ և սուբյեկտիվ գործոնները:

	3.
	Տվյալ բնագավառում իրականացվող քաղաքականությունը

	
	  Իրավական ակտի նախագծում ներառված սկզբունքային փոփոխություններից սպասվելիք փոփոխությունը: Ծրագրով սահմանվում է Երևան քաղաքի սեյսմիկ ռիսկի նվազեցման քաղաքականությունը:

  Ծրագիրը հիմք է հանդիսանում Երևան քաղաքի և նրա վարչական շրջանների զարգացման ծրագրերում սեյսմիկ ռիսկի նվազեցման ենթածրագրեր ներառելու համար:

	4.
	Կարգավորման նպատակը և բնույթը

	
	
Նախագծի մշակման նպատակն է հատուկ պետական ծրագրով մայրաքաղաքի սեյսմիկ ռիսկի մակարդակն զգալիորեն նվազեցնելը, որը չիրականացնելու դեպքում զոհերի և կորուստների քանակը կվերածվի այնպիսի որակի, որի դեպքում հնարավոր չի լինի արդյունավետ օգնություն ցուցաբերել բնակչությանը և վերացնել ավերածությունները:

 Ծրագրի նպատակն է`

1) Սեյսմիկ ռիսկի նվազեցման կառավարման ժամանակակից համակարգի ստեղծում և Երևան քաղաքում կառավարող պետական կառուցվածքի զարգացում` հասարակության կայուն զարգացման ապահովման համար և այդ համակարգի միջոցով երկրաշարժերի նկատմամբ մարդկանց և նրանց ունեցվածքի խոցելիության նվազեցում,

2) հասարակության կայուն զարգացման և ուժեղ երկրաշարժերին նրանց պատրաստվածության համար պայմանների ստեղծում,
3) Երևանի տարածքի սեյսմիկ ակտիվության պայմաններում գոյատևելու բնակչության ուսուցման արդյունավետ համակարգի ստեղծում:

	5.
	Նախագծի մշակման գործընթացում ներգրավված ինստիտուտները և անձինք

	
	  Ծրագիրը կազմված է ՀՀ կառավարությանն առընթեր ՍՊԱԾ-ի կողմից, բոլոր շահագրգիռ նախարարությունների և գերատեսչությունների հետ համատեղ: Ծրագիրը մշակված է շահագրգիռ նախարարություններ, գերատեսչություններ ներկայացնող սեյսմիկ ռիսկի նվազեցման համալիր հիմնախնդրի տարբեր ուղղություններով զբաղվող հեղինակային խմբի կողմից` պրոֆ. Ս. Բալասանյանի ղեկավարությամբ:
  Ծրագրի մշակման մեջ զգալի ներդրում են ունեցել Մ. Մելքումյանը, Ա. Առաքելյանը, Հ. Բաբայանը (ՀՀ ՍՊԱԾ), Ս. Կարապետյանը, Տ. Մարգարյանը (ՀՀ քաղաքաշինության նախարարություն), Ս. Մարգարյանը («Հայինժնախագիծ» ՊՓԲԸ), Վ. Արզումանյանը («ՀայԳՀԻՍՇԿՊ» ՊՓԲԸ), Ա. Ալոյանը (ՀՀ քաղշիննախի ԳՀՆԻ), Գ. Մաթևոսյանը, Ա. Թարվերդյանը, Կ. Սարաֆյանը (ՀՀ ԱԻՎ), Ս. Օհանյանը, Բ. Ոսկանյանը (ՀՀ կառավարության աշխատակազմ), Ռ. Նիկողոսյանը (ՀՀ առողջապահության նախարարություն), Ա. Թադևոսյանը (ՀՀ սոցիալական ապահովության նախարարություն), Ա. Սարգսյանը (ՀՀ ՆԳ և ԱԱ նախարարություն), Ն. Միրզոյանը (Երևանի պետական բժշկական համալսարան), Ա. Դոլուխանյանը (Հայկական կարմիր խաչի ընկերություն):

  <<Հայաստանի Հան​րա​պետության կառավարության 1999 թվականի հունիսի 7-ի <<Երևանի տարածքում սեյսմիկ ռիսկի նվազեցման համալիր ծրագրի մասին>>  N 392 որոշման մեջ փոփոխություն կատարելու մասին>> Հայաստանի Հանրապե​տու​թյան կառավարության որոշման նախագծի մշակման գործընթացում ներգրավված անձանց և կազմակերպությունների շրջանակում ընդգրկված են Հ. Պետրոսյանը, Ա. Թովմասյանը, Ռ. Բաղդասարյանը, Ա. Անտոնյանը, Ա. Մնացականյանը  - ՀՀ արտակարգ իրավիճակների նախարարության ՍՊԱԾ գործակալություն, Ս. Նազարեթյանը - ՀՀ արտակարգ իրավիճակների նախարարության ՍՊՀսԾ ՊՈԱԿ:

	6.
	Ակնկալվող արդյունքը

	
	
Այս նախագծով իրականացվելիք աշխատանքների իրականացումից ակնկալվող արդյունքը` Երևան քաղաքի նվազեցված սեյսմիկ ռիսկ:

	7.
	Այլ տեղեկություններ (եթե այդպիսիք առկա են)

	
	
Այլ տեղեկություններ չկան:

                           ՆԱԽԱՐԱՐ                 
                                     Ա. ԵՐԻՑՅԱՆ

